
. DISPOSICIONS XERAIS

MINISTERIO DE EMPREGO E SEGURIDADE SOCIAL

15765 Real decreto 1716/2012, do 28 de decembro, de desenvolvemento das
disposiciéns establecidas en materia de prestacions pola Lei 27/2011, do 1 de
agosto, sobre actualizacion, adecuacién e modernizaciéon do sistema da
Seguridade Social.

A Lei 27/2011, do 1 de agosto, sobre actualizacién, adecuacién e modernizaciéon do
sistema da seguridade social, modificou determinados preceptos do texto refundido da
Lei xeral da seguridade social, aprobado polo Real decreto lexislativo 1/1994, do 20 de
Xufio, e incorporou, asi mesmo, novas disposiciéns no citado texto legal que introducen
importantes innovaciéns no réxime xuridico dalgunhas prestacions da Seguridade Social.

Resultan especialmente significativos os cambios normativos que atinxiron a pension
de xubilacién, tales como a exixencia de forma progresiva e gradual da idade de acceso a
xubilacién; a modificacion paulatina do sistema de calculo da base reguladora, con
especial atencion as persoas que se viron obrigadas a abandonar a sua vida laboral a
unha idade préxima a xubilacién; o establecemento de novas porcentaxes aplicables a
base reguladora para determinar a contia da pensién; a variacién das porcentaxes por
prolongacion da vida activa laboral ou, finalmente, a fixacion de novos coeficientes
redutores da idade na xubilacién anticipada. O real decreto ten por obxecto, en
consecuencia, desenvolver determinados aspectos da nova ordenacién legal que se
consideran necesarios para facilitar a aplicacion paulatina e gradual das medidas que
deben facerse efectivas a partir do 1 de xaneiro de 2013.

A nova regulacion fixa a idade ordinaria de xubilacion en termos de anos e meses
durante un periodo transitorio que se estende até o ano 2027. E, ademais, nos casos de
xubilacién anticipada, a anticipacion non se mide por anos senon por trimestres. En
consecuencia, € preciso que o computo dos meses para determinar a idade ordinaria que
corresponda en cada caso se faga de data a data por ser o criterio comun e habitual para
computar a idade e gardar relacion co establecido no artigo 5 do Cédigo civil respecto do
computo de prazos. Do mesmo modo, para efectos de computar os trimestres de
anticipacion convira operar de data a data, tomando como referencia sempre o dia de
cumprimento da idade ordinaria e, a partir de ai, computar os trimestres.

Tamén, a partir do 1 de xaneiro de 2013, para o acceso as pensions da Seguridade
Social, asi como para a determinacién da sua contia, os prazos sinalados na lei en anos,
semestres, trimestres ou meses seran obxecto de adecuacion a dias, mediante as
correspondentes equivalencias. A nova regulacion fai depender a idade ordinaria de
xubilaciéon do periodo de cotizacion acreditado expresandoo en anos e meses; a
porcentaxe aplicable a partir dos primeiros quince anos definese mediante a aplicacion
dun coeficiente por mes de cotizacion e os coeficientes redutores por xubilacion anticipada
difiren segundo que o interesado tefia 38 anos e 6 meses de cotizacién ou non. E dicir, a
nova regulaciéon emprega non sé o ano senén tamén o mes como unidade de tempo
relevante para distintos aspectos da xubilacién, polo que compre establecer unha férmula
obxectiva e Unica que converta a unidade de tempo «dia» en unidade de tempo «mes»,
férmula que debe garantir o principio de igualdade de trato entre todos os cidadans que
soliciten unha pension.

ALei 27/2011, do 1 de agosto, introduce, asi mesmo, mediante a disposicion adicional
sexaxésima da Lei xeral da seguridade social, algunhas previsions especificas que
amplian os beneficios por coidado de fillos ou menores e que se concretan en duas
medidas en particular: proteccién nas situacidons de interrupcién da cotizaciéon nos
supostos de nacemento ou adopcién de fillos ou acollemento de menores e ampliacion
dos periodos considerados como cotizados nos casos de excedencia por coidado de fillos

ou menores acollidos. O real decreto desenvolve o contido e facilita a aplicabilidade
destes novos beneficios na xestion das prestacions, tendo en conta os supostos en que
aqueles concorran co recofiecemento de dias asimilados por parto e cos periodos de
cotizacion efectiva derivados das situaciéns de excedencia antes mencionadas.

ALei 27/2011, do 1 de agosto, sinala tamén que o dereito a percibir os complementos
necesarios para alcanzar a contia minima das pensions cuxo feito causante se produza a
partir do 1 de xaneiro de 2013 esta suxeito ao requisito de residencia en territorio espanol,
nos termos que legal ou regulamentariamente se determinen. En cumprimento desta
medida, o real decreto entende que, por equiparacién coas prestacidéns familiares
econdémicas, de modalidade non contributiva, o beneficiario da pensién ten a sua
residencia habitual en territorio espafiol cando as estadias no estranxeiro son iguais ou
inferiores a 90 dias ao longo de cada ano natural.

Na disposicién transitoria primeira o real decreto refirese a aplicacion das normas
regulamentarias que, ao abeiro do numero 2 da disposicion derradeira décimo segunda
da Lei 27/2001, do 1 de agosto, deben permanecer vixentes despois do 1 de xaneiro de
2013, como consecuencia da coexistencia de duas regulacions en materia de xubilacién,
€ na disposicion transitoria terceira recollense determinadas peculiaridades en relaciéon
coa xubilacion dos traballadores que tefien a condicion de mutualistas.

No proceso da suUa tramitacién, o real decreto foi sometido & consulta das
administracions publicas implicadas e dos interlocutores sociais.

Este real decreto ditase de conformidade co previsto no nimero 1 da disposicion
derradeira sexta da Lei 27/2011, do 1 de agosto.

Na sua virtude, por proposta da ministra de Emprego e Seguridade Social, de acordo
co Consello de Estado e logo de deliberacion do Consello de Ministros na sta reunién do
dia 28 de decembro de 2012,

DISPONO:

CAPITULO |

Pension de xubilacién, na stiia modalidade contributiva

Artigo 1. Idade de xubilacion.

1. Para efectos da determinacion da idade de acceso a pensién de xubilacién, nos
termos establecidos no artigo 161.1 e na disposicion transitoria vixésima do texto
refundido da Lei xeral da seguridade social, aprobado polo Real decreto lexislativo
1/1994, do 20 de xufio, o computo dos meses realizarase de data a data a partir da
correspondente ao nacemento. Cando no mes do vencemento non houber dia equivalente
ao inicial do cémputo, considerarase que o cumprimento da idade ten lugar o ultimo dia
do mes.

2. Os periodos de cotizacion acreditados polos solicitantes da pensién de xubilacion,
para os efectos de accederen & pension de xubilaciéon cando cumpran a idade que, en
cada caso, resulte de aplicacion, viran reflectidos en dias e, unha vez acumulados todos
os dias computables, sen que se tefia en conta a parte proporcional correspondente as
pagas extraordinarias, seran obxecto de transformacion a anos e meses, coas seguintes
regras de equivalencia:

a) O ano adquire o valor fixo de 365 dias e
b) o mes adquire o valor fixo de 30,41666 dias.

Para o computo dos anos e meses de cotizacion tomaranse anos e meses completos,
Sen que se equiparen a un ano ou a un mes as fraccions.

3. Para determinar os periodos de cotizacién computables para fixar a idade de
acceso a pension de xubilacién, ademais dos dias efectivamente cotizados polo
interesado, teranse en conta:

a) Os dias que se consideren efectivamente cotizados, conforme o establecido no
artigo 180.1 e 2 da Lei xeral da seguridade social, como consecuencia dos periodos de
excedencia que desfruten os traballadores, de acordo co artigo 46.3 do texto refundido da
Lei do Estatuto dos traballadores, aprobado polo Real decreto lexislativo 1/1995, do 24 de
marzo.

b) Os dias que se computen como periodo cotizado en concepto de beneficios por
coidado de fillos ou menores acollidos, segundo o disposto na disposicion adicional
sexaxésima da Lei xeral da seguridade social e no artigo 6 deste real decreto.

c) Os periodos de cotizacion asimilados por parto que se computen a favor da
traballadora solicitante da pension, de acordo co establecido na disposicién adicional
cuadraxésimo cuarta da Lei xeral da seguridade social.

Artigo 2. Base reguladora da pension de xubilacion en supostos de reducion de bases
de cotizacion.

Para efectos da aplicacion das previsions establecidas nos numeros 2, 3 e 4 da
disposicion transitoria quinta da Lei xeral da seguridade social, para os que cesasen no
traballo por causa non imputable a sua libre vontade e, a partir do cumprimento dos 55
anos de idade e ao menos durante vinte e catro meses, experimentasen unha reducién
das bases de cotizacion respecto da acreditada con anterioridade a extincion da relacién
laboral, no que respecta a determinacion da base reguladora da pensién de xubilacién,
terase en conta o seguinte:

a) O cesamento no traballo por causa non imputable a libre vontade do traballador,
que pode producirse antes ou despois de facer os 55 anos de idade, enténdese referido a
relacion laboral mais extensa da sua carreira de cotizacion extinguida despois de facer os
50 anos de idade.

b) Os vinte e catro meses, non necesariamente consecutivos, con bases de
cotizacion inferiores a acreditada no mes inmediatamente anterior ao da extincién da
relacion laboral referida na alinea a) anterior, deben estar comprendidos entre o
cumprimento da idade de 55 anos ou a de extincion da relacién laboral por causa non
imputable a libre vontade do traballador, se esta é posterior ao cumprimento da dita idade,
€ 0 mes anterior ao mes previo ao do feito causante da pension de xubilacion.

c) No caso de traballadores por conta propia ou autbnomos, con respecto aos cales
transcorrese un ano desde a data en que se esgotase a prestacion por cesamento de
actividade, a aplicacién do establecido nos numeros 2 e 3 da disposicion transitoria quinta
da Lei xeral da seguridade social queda condicionada a que o dito cesamento, producido
a partir do cumprimento dos 55 anos de idade, o fose respecto da ultima actividade
realizada previa ao feito causante da pensién de xubilacion.

Artigo 3. Contia da pension.

1. Para efectos de aplicar as porcentaxes correspondentes para determinar a contia
da pension de xubilacion en funcién dos periodos de cotizaciéon acreditados polos
solicitantes e reflectidos en dias, unha vez acumulados todos os dias computables, seran
obxecto de transformacion a anos e meses, segundo o indicado no artigo 1.2.

2. Para efectos da aplicaciéon dos coeficientes redutores da pension por xubilacién
anticipada derivada do cesamento no traballo por causa non imputable a libre vontade do
traballador, ou cando a xubilacion anticipada derive da vontade do interesado, segundo
se establece, respectivamente, nos numeros 2 A) e 2 B) do artigo 161 bis da Lei xeral da
seguridade social, o computo dos trimestres que no momento do feito causante falten ao
traballador para cumprir a idade legal de xubilacion que en cada caso resulte de aplicacion
realizarase de data a data, contados para atras desde a data en que o solicitante da
pension cumpriria a idade legal de xubilacién.

Para determinar a dita idade legal de xubilacién consideraranse cotizados os anos
que resten ao interesado desde a data do feito causante até o cumprimento da idade que
corresponda.

Cando na data do vencemento non houber dia equivalente ao inicial do computo,
considerarase que o cumprimento da idade ten lugar o ultimo dia do mes.

Artigo 4. Achega de documentacién para os efectos previstos na disposicion derradeira
décimo segunda da Lei 27/2011, do 1 de agosto.

1. Para efectos da aplicacion da regulacion da pensiéon de xubilacion vixente antes
do 1 de xaneiro de 2013, nos supostos recollidos no niumero 2.b) da disposiciéon derradeira
décimo segunda da Lei 27/2011, do 1 de agosto, os traballadores afectados, os
representantes unitarios e sindicais ou as empresas, nos dous meses seguintes a partir
da entrada en vigor deste real decreto, comunicaran e poran ao dispor das direccions
provinciais do Instituto Nacional da Seguridade Social copia dos expedientes de
regulacion de emprego aprobados con anterioridade ao 2 de agosto de 2011, dos
convenios colectivos de calquera ambito e/ou acordos colectivos de empresa subscritos
con anterioridade a esa data, ou das decisions adoptadas en procedementos concursais
ditadas antes da data sinalada, nos cales se estableza, nuns e outros, a extincion ou a
suspension da relacion laboral, con independencia de que a extincion da relacién laboral
se producise con anterioridade ou con posterioridade ao 1 de xaneiro de 2013.

De igual modo, e para os mesmos efectos, nos supostos recollidos na alinea 2.c),
segundo inciso, da disposiciéon derradeira décimo segunda da Lei 27/2011, do 1 de
agosto, os traballadores afectados, os representantes unitarios e sindicais ou as
empresas, nos dous meses seguintes a partir da entrada en vigor deste real decreto,
comunicaran e poran ao dispor das direcciéns provinciais do Instituto Nacional da
Seguridade Social os plans de xubilacion parcial recollidos en convenios colectivos de
calquera ambito ou acordos colectivos de empresas subscritos antes do dia 2 de agosto
de 2011, con independencia de que o acceso a xubilacion parcial se producise con
anterioridade ou con posterioridade ao 1 de xaneiro de 2013.

Cando, en calquera dos supostos indicados o expediente de regulacion de emprego,
0 convenio colectivo de calquera ambito ou acordo colectivo de empresa, ou a decision
adoptada no procedemento concursal, afecte un ambito territorial superior a unha
provincia, a comunicacion tera lugar na provincia onde a empresa tefa a sua sede
principal. Para estes efectos, a sede principal debera coincidir co domicilio social da
empresa sempre que nel estea efectivamente centralizada a sua xestion administrativa e
a direccién do seus negocios; noutro caso, correspondera ao lugar en que se encontren
as actividades de xestion e direccion.

No caso dos convenios colectivos de calquera ambito ou acordos colectivos de
empresa, xunto a copia deles presentarase un escrito onde se fagan constar os seguintes
datos: ambito temporal de vixencia do convenio ou acordo, ambito territorial de aplicacion,
se estes non estiveren xa recollidos nos referidos convenios ou acordos, e os codigos de
conta de cotizacién afectados polo convenio ou acordo.

Pola suia vez, no prazo dun mes desde que finalice o prazo de comunicacién dos
convenios colectivos de calquera ambito ou acordos colectivos de empresa a que se
refire este niUmero, as direccions provinciais citadas remitiran & Direccién Xeral do
Instituto Nacional da Seguridade Social unha relacion nominativa das empresas en que
se subscribisen eses convenios ou acordos, asi como a informacion relativa aos
expedientes de regulacion de emprego e as decisidons adoptadas en procedementos
concursais.

Mediante resolucién da Direccién Xeral do Instituto Nacional da Seguridade Social
elaborarase unha relacion dos expedientes, convenios colectivos de calquera ambito ou
acordos colectivos de empresa, ou decisions adoptadas en procedementos concursais,
nos cales resulten de aplicacion as previsions da disposicion derradeira décimo segunda
da Lei 27/2011, do 1 de agosto.



BOLETIN OFICIAL DEL ESTADO

Suplemento en lingua galega ao num. 314

Luns 31 de decembro de 2012

Sec. I.

2. As referencias que no numero anterior se efectian a Direccién Xeral e as
direccidns provinciais do Instituto Nacional da Seguridade Social entenderanse realizadas
a Direccion Xeral e as direccions provinciais do Instituto Social da Marifia, nos supostos
de expedientes de regulacién de emprego, convenios colectivos de calquera ambito ou
acordos colectivos de empresa, ou decisidons adoptadas en procedementos concursais,
cando, uns e outras, afecten traballadores incluidos no campo de aplicaciéon do réxime
especial de traballadores do mar.

3. Se os suxeitos obrigados omitisen efectuar as comunicaciéons e presentar a
documentacion no prazo sinalado no nimero 1 e a Administracién da Seguridade Social
tiver cofiecemento por outra via da concorrencia dos requisitos previstos na disposicion
derradeira décimo segunda da Lei 27/2011, do 1 de agosto, procedera a aplicar ao
solicitante da pension de xubilacion, cando esta se cause, a lexislacion anterior a citada
lei.

CAPITULO Il

Beneficios por coidado de fillos ou menores acollidos

Artigo 5. Situacién protexida.

1. De conformidade co establecido na disposicion adicional sexaxésima da Lei xeral
da seguridade social, os beneficios por coidado de fillos ou menores acollidos consisten
no recofilecemento como periodos cotizados do numero de dias que se sinalan no artigo
seguinte deste real decreto, como consecuencia da interrupciéon da cotizaciéon derivada
da extincién da relacion laboral ou da finalizacion do cobramento de prestaciéns ou
subsidios por desemprego con obriga de cotizar, producidas entre os nove meses
anteriores ao nacemento, ou 0s tres meses anteriores a resolucion xudicial pola cal se
constitue a adopcion ou a decision administrativa ou xudicial de acollemento preadoptivo
ou permanente, e a finalizaciéon do sexto ano posterior a esta situacion.

2. Os dias computables como cotizados asignaranse aos periodos sen cotizacion
que tefan os interesados, por non ter existido obrigacion de cotizar, e que estean
comprendidos dentro dos nove meses anteriores ao nacemento, ou os tres meses
anteriores a resolucion xudicial pola cal se constitie a adopcidon ou a decisién
administrativa ou xudicial de acollemento preadoptivo ou permanente, e a finalizacién do
sexto ano posterior a esta situacion, computandose sempre estes periodos de data a
data.

3. Calquera que sexa o réxime que recofieza a prestacion, computaranse os dias
considerados como cotizados aos traballadores por conta allea aos cales, dentro do
periodo antes mencionado, se lles extinguise a relacion laboral ou finalizasen prestacions
ou subsidios de desemprego con obriga de cotizar durante eles.

Artigo 6. Duracién e efectos.

1. Coa particularidade contida no paragrafo segundo do nimero 4, a duracién do
coémputo como periodo cotizado por cada fillo ou menor acollido aplicarase, a partir do 1
de xaneiro de 2013, de forma gradual do seguinte modo:

Ano Dias computables
2013 112
2014 138
2015 164
2016 191
2017 217
2018 243
2019 e seguintes anos 270

En ningun caso o periodo computable pode ser maior que a interrupcion real da
cotizacién, polo que non poderan computarse mais dias que os que corresponderian de
ter seguido en activo o traballador ou a traballadora. Por isto, se o numero de dias con
lagoas de cotizacion no periodo afectado pola interrupcion da vida laboral como
consecuencia do nacemento, adopcion ou acollemento preadoptivo ou permanente é
inferior ao numero de dias que deben recofiecerse, soamente se recofiecera un nimero
de dias equivalente aos dias sen cotizacién.

Os periodos computables por coidado de fillos ou menores acollidos non poderan
superar 0s cinco anos por beneficiario, calquera que sexa o numero de fillos nacidos ou
adoptados ou menores acollidos.

2. En caso de parto, adopcién ou acollemento multiple, recofiecerase
independentemente por cada fillo ou menor acollido o nimero de dias sinalados.

3. Cada fillo nacido ou adoptado, ou menor acollido, dara lugar ao computo dun
novo periodo cotizado.

4. Os periodos computables en concepto de beneficios por coidado de fillos ou
menores acollidos aplicaranse a todas as prestacions, excepto as prestacions e subsidios
por desemprego, e para todos os efectos, salvo para o cumprimento do periodo minimo
de cotizacién exixido. Os ditos periodos tampouco teran a consideracion de asimilacion a
alta, para os efectos de poderen causar outras prestacions da Seguridade Social.

Como excepcion aos dias computables sinalados no nimero 1, para os exclusivos
efectos de determinar a idade de acceso a xubilacion prevista no artigo 1, a partir do 1 de
xaneiro de 2013 a duracién do cémputo como periodo cotizado sera dun maximo de 270
dias cotizados por cada fillo ou menor acollido.

5. Os periodos computados como cotizados en concepto de beneficios por coidado
de fillos ou menores acollidos aplicaranse as xubilacidons anticipadas, previstas no artigo
161 bis.1 da Lei xeral da seguridade social, para todos os efectos, excepto para reducir a
idade de xubilacion que corresponda e para o cumprimento do periodo minimo de
cotizacion.

Os periodos a que se refire o paragrafo anterior engadiranse, para efectos de
determinar a contia da pension, aos periodos que resulten cotizados como consecuencia
da aplicacion de coeficientes redutores da idade, nos supostos de grupos ou actividades
profesionais cuxos traballos sexan de natureza excepcionalmente penosa, toxica,
perigosa ou insalubre ou se trate de persoas con discapacidade.

Artigo 7. Beneficiarios.

1. Os beneficios por coidado de fillos ou menores acollidos previstos neste capitulo
poden recofiecerse ou atribuirse a calquera dos proxenitores, adoptantes ou acolledores
por cada fillo nacido ou adoptado ou menor acollido.

2. Se en ambos os proxenitores, adoptantes ou acolledores, concorren as
circunstancias necesarias para seren acredores do beneficio por coidado de fillos ou
menores acollidos, este soamente podera ser reconecido en favor dun deles, determinado
de comun acordo. En caso de controversia entre eles, o dereito recofieceraselle & nai.

3. Por un mesmo fillo ou menor acollido, se a un dos proxenitores, adoptantes ou
acolledores non se lle asignan todos os dias computables por non ter suficientes baleiros
de cotizacién dentro do periodo dos nove meses anteriores ao nacemento, ou os tres
meses anteriores a resolucion xudicial pola cal se constitie a adopciéon ou a decision
administrativa ou xudicial de acollemento preadoptivo ou permanente, e a finalizacién do
sexto ano posterior a esta situacion, os dias non consumidos non poderan ser asignados
ao outro.

Artigo 8. Compatibilidade.

1. Os periodos computables por coidado de fillos ou menores acollidos son
compatibles e acumulables cos periodos de cotizacion asimilados por parto, establecidos
na disposicién adicional cuadraxésimo cuarta da Lei xeral da seguridade social.

2. Os periodos computables por coidado de fillos ou menores acollidos son
compatibles e acumulables cos periodos de cotizacion efectiva derivados das situacions
de excedencia que se desfruten en razén do coidado de fillos ou de menores acollidos,
aos cales se refire o artigo 180.1 da Lei xeral da seguridade social, ben que non poderan
superar en conxunto os cinco anos por beneficiario cando os beneficios por coidado de
fillos ou menores acollidos e os periodos de cotizacidén efectiva concorran na mesma
prestacion para os efectos de determinar a sta contia ou, cando se trate de xubilacion, a
idade de acceso e ela prevista no artigo 161.1.a) da Lei xeral da seguridade social.

Artigo 9. Beneficio por coidado de fillos ou menores acollidos e base de cotizaciéon que
se considerara na base reguladora doutras prestacions.

Cando o periodo computable como cotizado en concepto de beneficio por coidado de
fillos ou menores acollidos estea comprendido dentro do periodo de calculo para a
determinacién da base reguladora das prestacions, a base de cotizacidon que se
considerara estara constituida pola media das bases de cotizacion do beneficiario
correspondentes aos seis meses inmediatamente anteriores ao inicio da interrupcion da
cotizacion ou, se for o caso, cando existan intermitencias na cotizacion, as
correspondentes aos seis meses cotizados inmediatamente anteriores a cada periodo
que se compute.

Se o beneficiario non tiver acreditado o citado periodo de seis meses de cotizacion,
computarase a media das bases de cotizacidon que resulten acreditadas correspondentes
ao periodo inmediatamente anterior a interrupcién da cotizacion.

CAPITULO Il

Complementos para pensiéns inferiores @ minima

Artigo 10. Residencia en territorio espafiol.

1. De acordo co disposto no artigo 50.1 da Lei xeral da seguridade social, os
beneficiarios de pensions do sistema da Seguridade Social, na sia modalidade
contributiva, que non perciban rendementos do traballo, do capital ou de actividades
econdmicas e ganancias patrimoniais, de acordo co concepto establecido para as ditas
rendas no imposto sobre a renda das persoas fisicas, ou que, percibindoos, non excedan
a contia que anualmente estableza a correspondente lei de orzamentos xerais do Estado,
teran dereito a percibir os complementos necesarios para alcanzar a contia minima das
pensions, sempre que residan en territorio espafiol e sen prexuizo do que ao respecto
estableza a normativa internacional aplicable.

A residencia en territorio espafiol acreditarase de conformidade co previsto no Real
decreto 523/2006, do 28 de abril, polo que se suprime a exixencia de presentar o
certificado de empadroamento como documento probatorio do domicilio e residencia nos
procedementos administrativos da Administracion xeral do Estado e dos seus organismos
publicos vinculados ou dependentes.

Non obstante, a presentacion do certificado de empadroamento sera necesaria cando
o interesado non preste o seu consentimento para que os seus datos poidan ser
consultados a través do Sistema de verificacion de datos de residencia, segundo o
establecido no artigo Unico, numero 3, paragrafo terceiro, do referido Real decreto
523/2006, do 28 de abril.

2. Entenderase que o beneficiario da pension ten a sua residencia habitual en
territorio espafiol sempre que as suas estadias no estranxeiro sexan iguais ou inferiores a
90 dias ao longo de cada ano natural, ou estean motivadas por causas de enfermidade
do beneficiario, debidamente xustificadas mediante o correspondente certificado médico.

3. O dereito ao complemento por minimos perderase se o beneficiario establece a
sUua residencia féra do territorio espafol ou ten estadias fora do territorio espafiol

superiores a 90 dias ao longo de cada ano natural, salvo que o interesado poida acreditar
por outros medios que a sua residencia habitual se encontra en Espafia.

Para estes efectos, podera terse en conta a situacion familiar, a existencia de motivos
profesionais que o obriguen a se desprazar con tanta frecuencia, o feito de dispor en
Espafia dun emprego estable ou a sua intencién de o ter.

4. En caso de incumprimento do requisito de residencia, a perda do dereito ao
complemento por minimos tera efectos a partir do dia 1 do mes seguinte a aquel en que
se produza esa circunstancia.

5. Os complementos por minimos das pensions non tefien caracter consolidable e
extinguiranse polo incumprimento dos requisitos de ingresos ou de residencia, exixidos
para a sua obtencion.

No suposto de que, con posterioridade a extincion, volva darse algunha das
circunstancias determinantes para o seu recofiecemento, os complementos por minimos
non se rehabilitaran por iniciativa da entidade xestora, senén precedendo solicitude e
acreditacion dos correspondentes requisitos por parte do interesado.

6. O requisito de residencia en territorio espafiol para ter dereito ao complemento
para alcanzar a contia minima das pensidns exixirase para aquelas pensidons cuxo feito
causante se produza a partir do 1 de xaneiro de 2013, con independencia da lexislaciéon
aplicable no recofiecemento da pension.

Disposicion transitoria primeira. Aplicacién das normas regulamentarias vixentes en
materia de xubilacién con anterioridade ao 1 de xaneiro de 2013.

As disposicidns regulamentarias vixentes en materia de xubilacion antes do 1 de
xaneiro de 2013 seran de aplicacién nos supostos a que fai referencia o nimero 2 da
disposicion derradeira décimo segunda da Lei 27/2011, do 1 de agosto.

Asi mesmo, as disposicions regulamentarias vixentes en materia de xubilacién antes
do 1 de xaneiro de 2013 seran de aplicacién, en todo o que non se opofian ao establecido
neste real decreto, para o recofiecemento das pensions de xubilacién que causen a partir
do 1 de xaneiro de 2013 os traballadores non incluidos no numero 2 da disposicion
derradeira décimo segunda da Lei 27/2011, do 1 de agosto.

Disposicion transitoria segunda. Xubilacions ordinarias procedentes de xubilaciéns
parciais.

Sera de aplicacion a regulacion da pensién de xubilacion vixente antes da entrada en
vigor da Lei 27/2011, do 1 de agosto, aos que soliciten unha xubilacién ordinaria, ainda
que esta sexa causada con posterioridade ao 1 de xaneiro de 2013, e proceda dunha
xubilacion parcial a cal accedesen con anterioridade ao 2 de agosto de 2011, asi como as
persoas incorporadas antes desta data a plans de xubilacién parcial, recollidos en
convenios colectivos de calquera ambito ou acordos colectivos de empresas, con
independencia de que o acceso a xubilacién parcial se producise con anterioridade ou
con posterioridade ao 1 de xaneiro de 2013.

En tal caso, cando o xubilado parcial acceda a xubilacion ordinaria despois de facer
0s 65 anos, durante o tempo transcorrido desde ese momento até a data do feito causante
da xubilacion plena, non existira obriga por parte do empresario de manter o contrato de
revezamento cun terceiro.

Disposicion transitoria terceira. Traballadores coa condicion de mutualistas.

Aos traballadores que tiveren a condicion de mutualistas no 1 de xaneiro de 1967 ou
data equivalente, cando accedan a pensién de xubilacién cunha idade superior a de 65
anos, a contia daquela recofieceraselles nos termos establecidos no artigo 163.2 da Lei
xeral da seguridade social.

Para tal efecto, recofiecerase ao interesado unha porcentaxe adicional por cada ano
completo cotizado entre a data en que cumpra a idade que resulte de aplicacién en cada

caso, segundo o establecido no artigo 161.1.a) da dita lei, e a do feito causante da
pension.

Disposicion derrogatoria Unica. Derrogacién normativa.

Quedan derrogadas cantas disposiciéns de igual ou inferior rango se opofian ao
establecido neste real decreto e, de maneira especifica, entenderanse derrogadas, a
partir do 1 de xaneiro de 2013, as disposicidns regulamentarias que afecten os contidos
de xubilacion e estiveren en vigor no 31 de decembro de 2012, en todo o que se opofian
ao establecido neste real decreto, exclusivamente para o recofiecemento das pensiéns
de xubilacion causadas, a partir do 1 de xaneiro de 2013, polos traballadores non incluidos
no numero 2 da disposicion derradeira décimo segunda da Lei 27/2011, do 1 de agosto.

Disposicion derradeira primeira. Titulo competencial.

Este real decreto ditase ao abeiro do disposto no artigo 149.1.17.2 da Constitucion,
que atrible ao Estado a competencia exclusiva en materia de réxime econémico da
Seguridade Social.

Disposicién derradeira segunda. Facultades de aplicacion e desenvolvemento.

Facultase a ministra de Emprego e Seguridade Social para ditar as disposicions de
caracter xeral necesarias para a aplicacion e desenvolvemento deste real decreto.

Disposicion derradeira terceira. Entrada en vigor.

O presente real decreto entrara en vigor o dia seguinte ao da sua publicaciéon no
«Boletin Oficial del Estado», ben que os seus efectos se iniciaran o 1 de xaneiro de 2013,
salvo no que se refire ao establecido no artigo 4 e na disposicion transitoria segunda, que
tera efectos na data de entrada en vigor deste real decreto.

Dado en Madrid o 28 de decembro de 2012.
JUAN CARLOS R.

A ministra de Emprego e Seguridade Social,
FATIMA BANEZ GARCIA

